
Shri Kalahastishvaraa Ashtakam

శ్రీకాలహస్తీశ్వరాష్టకమ్   ౧

శ్రీలసద్విలాసలోలశేషతల్పసాయకం
శైలకన్యకాస్యచన్దచన్ద్రికాచకోరకమ్    ।

భాలనేత్రవహ్నిదగ్ధపఞ్చబాణరూపకం 
కాలహస్తినాయకం సుఖప్రదాయకం  భజే ॥ ౧॥

కాలకూటభీకరాగ్నికణ్ఠమధ్యధారణం
కాలకర్మఖామ్బుకాశఖణ్డనోగ్రహారిణమ్   ।

కాలమృత్యుగర్వవల్లికాసమూలదారణం
కాలహస్తినాయకం సుఖప్రదాయకం  భజే ॥౨॥

స్థూలసూక్ష్మనిత్యసత్యశోభితం  శుభోదితం
బాలచన్ద్రశేఖరం  కృపాసుధారసాకరమ్ ।

లాలితవ్రతార్థిలోకబాలకర్ణమూలకం  
కాలహస్తినాయకం సుఖప్రదాయకం  భజే ॥ ౩॥

బాలికావియోగియోగిభావపద్మవాసితం
ధాలధల్యకోటిశీతధామసుప్రకాశితమ్  ।

కీలసన్నిభాగ్రశాతశూలవృద్ధగాశితం 
కాలహస్తినాయకం సుఖప్రదాయకం  భజే ॥ ౪॥

భ్రూలతానిరీక్షణప్రభూతలోకజాలకం 
లోలతాద్రిజాలసత్కపోల (కన్ధరం ) శివమ్ ।

ఖేలసత్ప్రకల్పితేన్ద్రజాలతన్త్రకీలకం 
కాలహస్తినాయకం సుఖప్రదాయకం  భజే ॥ ౫॥

వ్యాలమక్షికాగ్రరత్నమాతృకావిభూషణం
కాలసిన్ధుకాసురారిపఙ్క  (రూప)భూషణమ్ ।

శీలవర్తనప్రయుక్తశిష్టభక్తపోషణం  
కాలహస్తినాయకం సుఖప్రదాయకం  భజే ॥౬॥

శ్రీకాలహస్తీశ్వరాష్టకమ్   ౧

నీలదేహసేవితామరాలదేహయాపితం
మూలమన్త్రకర్ణమూర్తిమోచనం   త్రిలోచనమ్  ।

శూలినం సువర్ణసిన్ధుమౌలినం   కపాలినం
కాలహస్తినాయకం సుఖప్రదాయకం  భజే ॥ ౭॥

క్షాలితప్రభక్తకర్మజాతరోగకర్దమం  
క్షాలికాసనాథమిన్ద్రశైలరాజకర్దమమ్    ।

జ్వాలితాత్మరోషభీషకేలిదక్షనిర్దమం
కాలహస్తినాయకం సుఖప్రదాయకం  భజే ॥౮॥

॥ ఇతి శ్రీకాలహస్తీశ్వరాష్టకం   సమ్పూర్ణమ్  ॥

